Jawabin Mataimakin Babban Sakatare Johnnie
Carson Kan Zaben Kasar Kenya Mai Zuwa

A

"Tun 2010, gwamnatin Kasar Amirka ke bayar da gudunmawar
fiye da dolar Amirka miliyan 35, don taimaka wa kyautata
harkokin zabe da ilmantar da masu jefa Kuri’a da kuma shirya
wa zaben. KoKarin masu lura da harkokin zaben na Kasar

Amirka zai taimaka wa masu lura zaben na cikin gida...."
Mataimakin Sakataren Harkokin Nahiyar Afrika, Johnnie Carson ya yi jawabi ga
manema labaru, game da babban zaben Kasar Kenya, mai zuwa.

A lokacin jawabin, ya warware munanan matsalolin irin ci gaban da ya kamata a
samu, na gina, Kasa, ta hanyar sabon tsarin mulki, da rigakafin tashin tarzomar da
aka samu a shekarun 2007 zuwa 2008; da bukatar zaben gaskiya da adalcin da za
su taimaka, don tabbatar da kawo zaman lafiya da ci gaban Kasa.

Mataimakin Sakatare Carson, ya bude jawabinsa da kuma amsa tambayoyi daga
manema labaru.

Jawabi Game Da Zaben Kasar Kenya Mai Zuwa, Ta
Wayar hotunan Bidiyon Yankin Afrika

Ranar 7 ga watan Fabrairun 2013

MAI GABATARWA: Barka da asuba, kuma barka da yamma, ga dukan wanda
yake a Birnin Johannesburg, daga Yankin Dandalin Watsa Labarun Nahiyar
Afrika, na Gwamnatin Kasar Amirka. Ina y1 wa masu halartar wannan hirar, daga
ko’ina cikin nahiyar da kuma wadanda suka hallara, a wannan dakin na Ofishin
Jakadancinmu na Birnin Nairobi, maraba. Yau muna tare ne da Mataimakin
Sakataren Harkokin Nahiyar Afrika, Johnnie Carson, wanda zai yi ma na jawabi
daga Birnin Washington DC. Za mu fara ne, yau, da jawabin Mataimakin Sakatare
Carson, mu kuma bude taron da tambayoyinku. Idan ka na son yin tambaya, sai ka
matsa alamar "star, 1", a kan wayar tarhonka, don ka shiga layi. Tambayoyin na



yau, za su kai tsawon aKalla mintoci 40. Bayan haka, sai in mayar da komai a
hannun Ambassador Johnnie Carson.

MATAIMAKIN SAKATARE CARSON: Carrie, na gode, Kwarai bisa wannan
gabatarwar, kuma ina yi wa duk wanda ya halarci wurin barka da yammaci. Ina
matuKar farin cikin samun damar da zan zanta da ku, yau, game da babban zaben
Kasar Kenya, mai zuwa. Wannan zaben yana da muhimmancin gaske ga makomar
Kasar. Kasar Kenya ta dade tana Kawance da kuma abota da Kasar Amirka, kuma,
mai yiwuwa ta fi kowace Kasa kusa da mu, a Gabashin Afrika.

Wannan zaben yana da muhimmancin gaske. Kuma zaben da jama’ar Kasar Kenya
za su yi, a ranar 4 ga watan Maris, na iya kawo zaman lafiya da wadata da kuma
mutunci ga Kasar ta Kenya, na tsawon shekaru masu zuwa. Kamar yadda Shugaba
Obama ya bayyana, a farkon wannan makon, a cikin jawabinsa, dole ne Kasar
Kenya ta yi watsi da tarzoma da tayar da jijiyar wuya, ta kuma bari, a gudanar da
zaben gaskiya da adalci. Dole jama’ar Kasar Kenya su warware rikice-rikicen dake
tsakaninsu, a kotunan shari’a, amma ba a rariya ba. Mafi muhimmanci kuma, shine
kiran da Shugaba Obama ya yi wa al’ummar ta Kasar Kenya, na da su hada kai,
Kwarai, don kafa Kwakkwaran mulkin demokradiyya, a Kasar Kenya, wanda zai
tabbatar da dokoki, da kuma kafa Kwararan cibiyoyin da za su mutunta ‘yanci da
martabar dukan dan asalin Kasar Kenya.

Shugaba Obama, ya bayyana, Karara cewa, zaben wanda zai shugabanci jama’ar
Kasar ta Kenya, ya rataya ne, a wuyan al’'ummar Kasar, amma kuma yana da
muhimmanci, da a lura, cewa, wannan zaben yana da sarkakKiya. Muna zaune ne,
tamkar wuri guda, a duniyar nan, dangane da irin zaben da za mu yi wa
Kasashenmu da kuma duniya baki daya. Dukan jama’ar Kasar Kenya, ko menene
jinsinsu, ko kabila ko kuma inda suka fito, da su san suna da hakKin duk abinda
suka gudanar, da kuma taimakawa ga tabbatar da ganin an yi gaskiya da adalci da
kwanciyar hankali, a wannan babban zaben na Kasar Kenya, kuma ta hannun
wannan zaben ne, za a zabi shugabanni.

Shugabannin na Kasa ne, ke da hakKin duk abinda zai faru, kafin zaben da lokacin
yinsa da kuma bayansa. Tabbatar da gaskiyar abinda ke haddasa tashin hankalin
siyasa, ciki har da abinda ya faru a rikice-rikicen zaben 2007 da 2008, na da
muhimmanci wajen shimfida zaman lafiya da wadata, a Kasar. Mun sani, sarai, irin
asarar tattalin arzikin da muka yi, a sakamakon tashin hankalin da ya gabata, a
Kasar ta Kenya. Kasar Kenya na bukatar samun nasarar gudanar da zabe, don
tabbatar da zaman lafiya da bayar da damar da za a ci gaba da janyo hankulan
masu zuba jarurruka, daga waje, da kuma habaka ci gaban tattalin arziki da wadata,



a Kasa. Kasar Amirka za ta ci gaba da taimaka ga gudanar da zaben gaskiya da
adalci, cikin lumana, da zai taimaka wa zaman lafiya da wadatar Kasar ta Kenya.
Tun 2010, gwamnatin Kasar Amirka ta bayar da gudunmawar fiye da dolar Amirka
miliyan 35, don taimaka wa sake fasalin zabe, da ilmantar da masu jefa Kuri’a da
kuma shirye-shiryen zaben. KoKarin masu lura da al’amurran zabe daga Kasar
Amirka, zai taimaka wa kula da zaben, a cikin gida, da kuma wanda ya shafi masu
kula zaben daga waje. A wannan zaben, Kasar Kenya na da wata gagarumar damar
gina Kasarsu, bisa ga sake fasalin da aka yi wa tsarin mulki, kwanan nan, da kuma
nuna wa sauran duniya amfanin da Kasar Kenya za ta samu a mulkin
demokradiyya. Kamar yadda shugaba ya bayyana, ga dukan wanda ke son ci gaba,
da ya ci gaba da bin tafarkin KwakKwarar abokantaka da hada hannu da jama’ar
Kasar Amirka. Zan kuma tsaya, a nan, in kuma gode wa wadanda suka saurari
jawabina na bude hirar. A shirye na ke, in amsa tambayoyi.

MAI GABATARWA: Mun gode Ambassador. Za mu fara ne da wadansu
tambayoyi daga manema labarun da suka hallara, a wannan dakin, a Birnin
Nairobi. Bari in hanzarta tuna wa masu aike da tambayoyi da su matsa "star 1",
idan za su yi tambaya, wannan ne zai sanya tambayarsu, a layi. Don haka, zan

koma ga Chris Snipes, wanda zai shirya yadda za a yi tambayoyin na Birnin
Nairobi. Ci gaba Chris.

MISTA SNIPES: Na gode, Kwarai Carrie. Muna da ‘yan tambayoyi, kuma za mu
fara ne da tambaya daga jaridar 7The Star.

TAMBAYA: Sunana Nzau Musau, daga jaridar 7he Star. Ambassador, ina so ne,
in tabbatar da wani al’amari. An fassara sakon shugaba, a wadansu wurare,
wadansu gungun ‘yan siyasar Kasar Kenya, sun ce wai shugaban ya amince ma su,
da su tsaya takara, kuma babu wani abinda za a yi, nan gaba. Don haka, ka
warware ma na, idan har za a sanya wa wadansu takunkumi, bayan zaben, kamar
yadda Kungiyar ICC ta yi zargi? Gaskiya ne, shugaba ya amince da dukan wani
gungun siyasar? Na gode.

MATAIMAKIN SAKATARE CARSON: Na gode, Kwarai. Shugaba bai rage
komai ba, cewa hakKin jama’ar Kasar Kenya ne, da su zabi shugabanninsu. A
matsayinmu na gwamnatin Kasar Amirka, ba mu da wani dan takara, ko yadda za a
gudanar da zaben. Amma, kamar yadda na ambata, zaben yana da sarKaKKiya.
Muna cikin duniya ne, da kowa ya san kowa, kuma ya kamata jama’a su yi tunaii
game da muhimmancin abinda za su zaba wa Kasarsu, a yankinsu, da tattalin
arzikinsu, da su kansu, da kuma duniyar da suke ciki. Zaben yana da sarKakKiya.



MAI GABATARWA: Chris, a kawo mana wata tambayar kuma, daga birnin na
Nairobi.

MISTA SNIPES: Na gode, eh, muna da wata tambayar.

TAMBAYA: Mai girma Ambassador, don Allah a fayyace ma na, abinda ake nufi
da cewa zaben yana da sarkakKiya.

MATAIMAKIN SAKATARE CARSON: Bari in tabbatar ma ku cewa, kowa na da
martabarsa, kowa na da yadda jama’a ke dubarsa, kuma kowa na da tarihi, an kuma
san kowa, da abinda suke yi da kuma abinda suke cewa da irin abinda suke yi.

MAI GABATARWA: Chris, akwai wata tambayar, koda daya, daga birnin na
Nairobi?

MISTA SNIPES: Muna da Karin daya, a wannan lokacin.

TAMBAYA: Sunana Antony. Ina tare da jaridar 7he People. Mai girma
Ambassador, ina son sanin, ko kuma, ka fayyace matsayin gwamnatin Kasar
Amirka, idan Uhuru Kenyatta da William Ruto, suka Ki cewa komai game da
Kungiyar ICC.

MATAIMAKIN SAKATARE CARSON: Zan yi riga-malam masallaci, idan har
na yi wani hasashe game da abinda zai faru, dangane da abinda ke cikin duhu, a
wannan lokacin. Ban san wanda zai cinye wannan zaben ba, don haka, ba zan iya
yanke wani hukunci ba, game da wanda zai samu nasara.

MAI GABATARWA: To, yanzu za a amsa tambaya ne, daga masu kiranmu. Za
mu saurari tambayar farko daga Peter Fabricious, na jaridar /ndependent, dake
Kasar Afrika ta Kudu.

TAMBAYA: Sakatare Carson, muna godiya, Kwarai, da irin bayanin da ka ke yi.
Za ka iya fada min irin yadda Kasar Amirka ke kallon ko za a samu zaman lumana
ko kuma za a yi tashin hankali, a zaben? Akwai alamun tashin hankali, a wadansu
sassa na Kasa, kuma ana nuna damuwa game da yiwuwar haka, wannan kuma na
iya shafar zaben.

MATAIMAKIN SAKATARE CARSON: To, bari in ce, ina tunanin mu, a Amirka,
suna sahu daya da sauran jama’ar dake fadin Kasar Kenya, da za mu duk abinda ya
kamata, na rigakafin sake abkuwar irin abubuwan da suka biyo bayan zabubbukan



2007, wadanda har suka malala zuwa cikin 2008. Mun hada hannu da Kungiyoyin
dake fadin Kasar Kenya, don kawar da duk wata tashin-tashinar tashin hankali, a
zaben. Mun hada hannu da Kungiyoyin Kasar Kenya, domin lura da hanawa da
kuma magance duk wata baKar magana, gidan rediyo, ko wata jarida. Mun yi
KoKarin tabbatar da zaman lafiya da sasanta kwamitoci da Kungiyoyin al’umma, a
dukan fadin Kasar. Mun jibinci Kungiyoyin addinai, da Kungiyoyin jama’a da
Kungiyoyin matasa, da na Kwararrun ‘yan kasuwa, da na mata da kuma magabata,
na da a taimaka, wajen rigakafin tashin hankali, da tabbatar da zaman lafiya, da
haka duk wata tsokana.

Ba za mu amince da wani tashin hankali ba, a zaben mulkin demokradiyya. Kuma
muna roKon dukan shugabannin siyasa, da su Kyamaci tashin hankali, su yi
rantsuwar cewa, ba za su tayar da hankali ba, ko su tunzura magoya bayansu.
Kuma bai kamata sashen Shari’a na Kasar Kenya, ya Kyale ganin wadansu shafaffu
na tayar da hankali ko rura wutar tarzoma ba.

Mun lura da wadansu tashe-tashen hankula, da kuma tarzomar yanki, a yankin
Kogin Tana, da kewayen Birnin Mombasa. Muna tsammanin kuma saboda
wadansu dadaddun korafe-korafen harkokin siyasa ne, da na filaye. Muna fata
wannan bai zai kai ga zama wani al’amarin siyasa ba, amma, kuma wani alhaki ne,
da ya rataya a wuyan duk wani aboki da aminin Kasar Kenya, kazalika ‘yan Kasa
da ‘yan siyasa da Kungiyoyi da addinai da shugabannin kasuwanci, dake Kenya, da
su san cewa ya kamata, a kawar da tashin hankali, a harkokin siyasa.

Tashin hankalin da ya faru, bayan zaben 2007, zuwa 2008, ya kawo wa Kasar
Kenya, gagarumar asarar da ta sa masu yawon shaKatawa suka Kaurace ma ta,
dubban miliyoyin dalolin da ake samu a aikin yawon shaKatarwar suka ragu.
Kuma, a matsayinta na mashigin Kasar ta Kenya, kuma babbar kasuwar yankin
Gabashin Afrika, a duk lokacin da aka rufe hanyar dake tsakanin biranen Nairobi
da Kisumu, to, babu sauran safara zuwa yammacin Kasar Kenya, ya zuwa Kasar
Uganda, har ya zuwa Kudancin Sudan, zuwa Kasar Burundi da Rwanda da kuma
kudancin Kasar Congo.

Kasar Kenya wata mahada ce. Babban kasuwa ce, kuma cibiyar harkokin kudade,
kuma gagarumar Kasar noma, da harkokin sadarwa. Kasar Kenya na da
muhimmanci, ga dukan dan Kasar Kenya, kuma tana da muhimmanci ga yankin da
kuma jama’ar duniya, baki daya. Dole ‘yan siyasar Kasar Kenya su kauce wa
tashin hankalin da zai mamaye ko ya yi katsalandan ga wannan harkokin na siyasa.
Done a yi gaskiya. Dole a yi adalci. Dole a kauce wa abinda ya faru a 2007 da
2008, kuma zan sake nanata cewa, wannan zaben na da sarkKakKiya. Ya kamata



jama’a su Kara tunanin irin muhimmancin abinda za su zaba wa Kasa, ko yadda za
a kalle su da kuma yadda Kasa za ta kasance.

MAI GABATARWA: Tambayarmu ta gaba za fito ne daga Amarachi Ubani, na
gidan telebijin na Channels TV, dake Nijeriya.

TAMBAYA: Na gode Ambassador. Ka amsa tambaya ta, ta farko, don haka bari in
je ga ta biyu. A halin yanzu, yayinda Kasar Amirka ke taimaka wa Kasar Kenya
wajen rigakafin tashin zabe, bayan zaben watan Maris, me kuma Kasar Amirka za
ta yi, na taimakawa, ga Karfafa mulkin demokradiyyar Kasar?

MATAIMAKIN SAKATARE CARSON: Zan ce muna alfahari da irin KoKarin
dake muke yi, na Karfafa cibiyoyin mulkin demokradiyya, a Kasar Kenya. A cikin
‘yan shekarun nan, mun hada hannu da wakilan majalisar Kasar Kenya, don Karfafa
harkokin kwamitocin majalisar, na Kara tabbatar da KoKarin wakilan majalisar, na
bincikawa da kuma sake fasalin dokoki, da duba kasafin kudade, da inganta biyan
kudade da kuma mayar da hankali ga hakKinsu, na masu kafa dokoki.

Muna tunanin mun mayar da hankalin da ya kamata, na Karfafa KoKarin majalisar,
na daura wa shugaban Kasa linzamin abubuwan da yake yi, da kuma abinda ya
rataya a wuyansa. Har ila yau, kun hada hannu da sashen Shari’a. muna matuKar
girmama Babban Mai Shari’ar Kotun Kasar Kenya, kuma mun hada hannu da
alKalai, don Karfafa harkokin shari’a da zartar da hukunce-hukunce. A halin yanzu
mun gayyaci alkalan Kasar Kenya, da dama, zuwa Kasar Amirka, don saduwa da
jami’an sashenmu na Shari’a, da kuma na Kotun Koli. Mun yi imanin cewa
cibiyoyin mulkin demokradiyya na da gagarumin muhimmanci ga gudanar da
harkokin mulkin na demokradiyya. Har ila yau, mun hada hannu da manema
labaru da sauran Kungiyoyi.

MAI GABATARWA: Na gode, za mu kuma koma ga manema labarun dake birnin
Nairobi, don wadansu ‘yan tambayoyi, kuma in tuna wa masu kiranmu, za mu
dawo, amma a matsa "star 1", don shiga layin masu tambayoyi. Chris ci gaba.

MAI GABATARWA: Na gode Carrie, muna da wata tambaya ne daga Nzau
Musau, na jaridar 7The Star.

TAMBAYA: Ambassador, wadansu Kawayen Kasar Amirka, dake birnin Nairobi,
irin su Kasar Ingila, sun riga sun bayyana cewa, ba za su yi hulda da ‘yan Kungiyar
ICC ba, ko da an zabe su. A halin yanzu, ku, Kasar Amirka, alal misali, za ku yi
haramta ba su iznin visa? Ko kuma akwai wani al’amari irin wannan?



MATAIMAKIN SAKATARE CARSON: Bari dai in sake cewa, wannan zaben
yana da sarkKakKiya. Kowanenmu na da tarihi, kowane na da martabarsa, kowane
kuma na da mutunci. Lokacin da aka zabo su da su shugabanci Kasar su, suna da
martabarsu da tarihinsu da kuma mutuncinsu. Ba kuma wadansu mutane ba ne,
daban. Kuma ba zan KirKiro irin abinda za mu yi ba, amma, ba mu amince da
babban taron Kungiyar ta ICC ba, amma, kuma ni ban amince ko yarda da abinda
Kungiyar ta ICC ke KoKarin yi ba, da KoKarin nacewa ga manyan manufofinta da
Kudurorinta.

MAI GABATARWA: Akwai wata sauran tambaya, daga wannan zauren?
MISTA SNIPES: Eh, muna da wata tambayar daga jaridar 7he Nation.

TAMBAYA: Na gode, sunana Aggrey Mutambo, daga jaridar 7he Daily Nation.
Ina so ne, in san muhimmancin irin yadda Kasar Amirka ke duban Kasar Kenya, a
wannan yankin da kuma daukacin Afrika?

MATAIMAKIN SAKATARE CARSON: Na gode, Kwarai. Kasar Kenya ce
babban aminiyarmu, a Gabashin Afrika, da Doron Afrika. Babban Kawarmu ce, da
dadewa, tun lokacin da Kasar Kenya ta samu mulkin kai, a 1963. Yau, muna da
babban ofishin jakadancin da ya fi na kowace Kasa, a yankin da kuma Afrika, baki
daya, a Kasar Kenya. Gidajenmu dake Gigiri, na daga cikin manyan cibiyoyin
harkar diflomasiyyar da muke da su a Afrika. Illa 1iyaka. Wannan shine irin yadda
muke kallon doguwar dangantakarmu, amma, kuma mun amince da irin gagarumin
muhimmancin da Kasar Kenya ke da shi, a yankin.

Kamar yadda na fada, da fari, Kasar Kenya ce zangon harkokin kudade da safara, a
Gabashin Afrika. Ita ce kuma babbar cibiya, kuma mai noma da samar da
albarkatun gona. Ita ce kuma babbar cibiyar masana’antu. Irin abubuwan dake
faruwa a biranen Nairobi da Mombasa, ba suna shafar jama’ar Kasar Kenya ba ne,
kadai, har ma da maKwabtanta. Irin abubuwan dake faruwa a kan hanyoyin daga
Mombasa zuwa Nairobi da kuma daga Nairobi, har ya zuwa Tabkin Victoria da
birnin Kisumu, na iya dagula al’amurran dukan Kasashen dake cikin rukunin
yankin, ko kuma Kasar Uganda ta kasa jigilar kayayyakin da take yi, ciki da
wajenta, ko ta kasa jigilar amfanin gona da manyan kayayyakin da ake yi. Game da
Burundi ko Rwanda, birnin na Mombasa ba Karamin garin ba ne, kuma shine
mashigi zuwa Bukavu, zuwa Kisangani, zuwa Goma, fiye da birnin
Kinshasa. Haka kuma zan iya cewa game da birnin Juba. Kuma haka zan ce game
da manyan wuraren dake kudancin Kasar Habasha, wadda tafi hanyoyin shiga
Kasar ta Kenya.



Kasar Kenya babbar aminiyarmu ce. Kasa ce mai muhimmanci, shi kuma ya sa
muka mayar da hankalin KoKarin yin duk abinda za mu iya, tare da jama’ar Kasar
ta Kenya, da kuma abokanen Kasar ta Kenya dake Kasashen duniya. Ina roKon
dukan ‘yan siyasar Kasar Kenya da dukan ‘yan kasuwa da manyan masu
kamfanoni, da su yi la’akari da muhimmancin bukatar tabbatar da ganin wannan
babban zaben ba kasance irin na 2007 da 2008 ba.

Wannan ba lokacin tashin hankali ba ne. Wannan lokaci ne na sasantawa da kawo
ci gaba. Wannan shine lokacin da za a gina Kasar ta Kenya, bisa ga gyaran da aka
yi wa tsarin mulki. Wannan shine lokacin da za a yi amfani da damar kawo canji
na gari, da bunKasa Kasar ta Kenya, fiye da yadda take a yau. Amma, hakKin yana
hannun masu jefa Kuri’a ne, na Kasar Kenya. Mu, a birnin Washington, muna
kallon Kasar Kenya ne, a matsayin abokiya, kamar yadda na ce, da farko, ba mu
zabar shugabanni, ga kowace Kasa, amma, mu yi imani da tafarkin demokradiyya,
mun yi imani da cibiyoyin mulkin na demokradiyya, kuma mun yi imanin cewa,
tashin hankali da tsokana ko tursasawa ba ta da makwafi, a mulkin demokradiyya.
Ba mu kuma yarda ba.

MAI GABATARWA: We are going to turn to our callers, and the next question is
from Richard Lough from Reutfers, calling from Nairobi. Go ahead, your line is
open.

TAMBAYA: Ambassador, ina yini? Fahimtata ita ce, birnin Washington ya riga ya
yanke hukunci kan ‘yan Kungiyar ICC, gaba daya. Ina tunanin abin ya hada da
Uhuru Kenyatta da William Ruto. Za ka iya tabbatar da cewa wannan gaskiya ne,
kuma idan haka ne, akwai adalci wannan hukuncin zai kasance, idan Kenyatta ya
ci zabe? Na biyu kuma, zan iya tambayarka game da Kasar Mali. Ina mamakin idan
za a yi amfani, kamar yadda na fahimta cewa, ana amfani da fatalwar jiragen yaKin
nan na drones, da aka girke, a Kasar Niger, ko Kasar Amirka, na kai irin wadannan
jiragen yaKin dake girke a wadansu wurare cikin yankin Sahara, ko kuma
wadannan jiragen yaKin na dauke da makamai, kuma ko kuna da wani shiri na kai
Sojoji na Musamman.

MATAIMAKIN SAKATARE CARSON: Na gode. Bari mu fara da batun Kasar
Kenya. Muna mutunta Shugaba Bashir, a matsayinsa, na dan Kasar Sudan,
wadanda muka tsana, a Kungiyar ta ICC, da suka yi wata matsayar cewa, ba za mu
yi hulda da su ba, kuma ba za mu yi ba. Kuma ba zan yayata abinda bai faru ba, a
nan. Amma, zan iya cewa, mun yanke hukuncin nisanta kawunanmu da kuma
harkokin jakadancinmu, musamman, a wannan fannin, na wadannan ‘yan tsirarun
dake Kasar Sudan, da suka Kyamaci Kungiyar ICC, da kuma ba mu da hulda da su,



kai-tsaye. Mun yi imanin ya kamata wadannan mutanen, da ake zargi da aikata
laifukan ci zarafin bin adama, su kasance a gaban kotu, don tabbatar da gaskiyarsu,
ko kuma su dandana fushin shari’ar kotu, idan ana same su da laifi.

Game kuma da fatalwar jiragen yaKin drone dake Kasar Mali, kuma ai jiragen
drone ba su a cikin makaman diflomasiyyar Kasar Amirka. Zan dai yi Korafi ne
game da jiragen na drone, da amfaninsu, ko inda aka girke su. Wannan kuma ba
abinda ofishina zai yi magana ba ne, a bainar jama’a. Zan kuma ce muna goyon
bayan Kasar Mali ne, don muna goyon bayan abinda Kungiyar ECOWAS ke yi,
muna goyon bayan abinda Kasar Faransa da sojojin da ba na Kungiyar ta ECOWAS
ke yi, a wurin. Mun yi imanin cewa, yana da muhimmancin da a yi duk abinda ya
kamata, da za mu iya taimakawa, na kawar da yaduwar Kungiyar al-Qaida, a
yankin Musuluncin Maghreb, dake Kasar Mali da sauran sassan Yammacin Afrika.
Amma, zan kuma bayyana, Karara cewa, Kasar Mali wani mawuyacin al’amari ne.
yana da matuKar muhimmancin da a maida Kasar zuwa ga mulkin demokradiyya,
ta hanyar gudanar da zabe. Yana da muhimmanci, a gano hanyar gudanar da zaben
da shirya shi, don ganin an maido da mulkin demokradiyya, a can. Duk wani harin
soja, wajen warware harkokin mulkin demokradiyya, ba shine ba. Dole ku gano
hanyoyin sasantawa, da buzayen marasa tsattsauran ra’ayi, wadanda ke Kyamar
tashin hankali. Buzayen, da dama, suna da Korafe-Korafe game da harkokin siyasa,
da dadewa. Dole mu yi hulda da su, amma, kuma dole mu fuskanci yadda za a
kawar da Kungiyar AQIM, wadda ke rike da wuyan ba ma Kasar Mali ba, har ma
yankin baki daya, kuma ya kamata da mu Kara tunawa da abubuwan da suka shafi
bil adama.

MAI GABATARWA: To, za mu amsa tambaya daya daga wani da ya kira mu,
daga nan sai mu koma birnin Nairobi, don jin tambaya da Karshe. Tambayarmu ta
gaba, za ta fito ne daga Jason Straziuso, na kafar watsa labarun Associated Press,
dake kira daga birnin Nairobi.

TAMBAYA: Ambassador yaya dai. Ka dan tabo wani abu game da wannan,
amma, ina son jin idan za ka sake maimaita shi. A taKaice, kana dai magana ne
game da Kasar Sudan, ba wai kan wadansu tsiraru ba, da za a iya kora, har ma
abinda ya shafi tattalin arziki ko Karfin soja, ko al’amarin tsaro, gaba daya,
dangane da sharuddan Kasar Amirka, ga Kasar, idan ta samu shugabannin da
Kungiyar ICC ke Kyama, ko ta hukunta.

MATAIMAKIN SAKATARE CARSON: Jason, na gode da wannan tambayar. Ba
ni son in daidaita Kasar Sudan da sauran al’amurra na musamman. Mun daura wa
Kasar Sudan takunkumi, na musamman, game da tattalin arziki da harkokin ciniki.



Takunkumin, mai tsauri kuma, da muka taba sa wa, a duniya, amma, daura
takunkumin ya shafi abinda ke faruwa ne, a yankin Darfur da kuma irin taimakon
da Kasar ta Sudan ke bai wa Kungiyoyin 'yan ta’adda. Kasar Sudan na daga cikin
jerin sunayenmu na ‘yan ta’adda. Saba wa dokar Kasar Amirka ne, a yi huldar
ciniki da Kasar Sudan, ko wata huldar kudade, da Sudan, ko jirgin fasinja ya sauka,
a Kasar ta Sudan, ko wani ba’amirke ya yi rajistar jiragen ruwansa, da su, ko kuma
ya tsaya a tashohin jiragen ruwan Kasar Sudan. Da dama, takunkumin ya fi mayar
da hankali ne ga irin yadda gwamnati ke kula da harkokin dake faruwa, a yankin
Darfur, da irin yadda, tuni, gwamnatin ke taimaka wa °‘yan ta’adda da
Kungiyoyinsu. Babu kuma wani takunkumin da ya shafi Kasar Kenya. Kuma ba ma
al’amari daya ba ne.

Bari kuma, a nan, in Kara da cewa, Jason, idan zan dawo kan maganarka, to, akwai
zabi. zabi yana da muhimmancinsa. Muna zaune ne, da juna, a duniya. Ya kamata
jama’a su lura cewa, zabin da za su yi yana da muhimmanci, kuma wannan
muhimmancin na iya shafar mutuncin Kasa, yana iya jagorancin yadda shugabanni
da Kasashe za su dube shi, kuma mutane su zabi abinda suke so wa al’umma, bisa
ga mutunci da tarihin da ya gabata, da abubuwan da suka taba faruwa. Wannan ba
wani abu ba ne, daban.

MAI GABATARWA: Na gode. To, za mu saurari tambaya, ta Karshe, daga birnin
Nairobi. Don haka Chris, na dawo ma ka.

MISTA SNIPES: Na gode, Kwarai, Carrie, muna da wata tambaya daga jaridar 7The
Standard.

TAMBAYA: Na gode, sunana Moses Njagi, daga jaridar 7he Standard.
Ambassador, ka sha maimaita cewa, wannan zabin yana da sarKakKiya. Kana nufin
Kasar Amirka, alal misali, ba za ta “rufe kunnuwanta” idan har jama’a suka zabi
mutanen da mutuncinsu ya zube?

MATAIMAKIN SAKATARE CARSON: Ba ni son in yanke hukunci game da
wanda jama’ar Kasar Kenya za su zaba. Wannan wani zabi ne na jama’ar Kenya.
Zabi ne wanda jama’ar Kasar Kenya, kadai, za su iya. Amma, muna zaune ne, da
jama’a, a wannan fadin duniya, kuma kamar yadda na ce, da wuya ka raba wani,
ko wadansu jama’a da halinsu, da tarihinsu da kuma abinda za su aikata. Da wuya,
a wannan duniyar, ba wuri daya ba ne, amma, wurare ne, da dama, a ko’ina.

MAI GABATARWA: Na gode. Wannan kuma shine kira na Karshe, a yau. Ina son
in gode wa Mataimakin Sakataren Harkokin Nahiyar Afrika, Johnnie Carson, da ya
kasance tare da mu, in kuma gode wa dukan wanda ya kira mu, don shiga wannan



hirar. Idan kuma akwai wata tambayar, game da irin kiraye-kirayen da aka yi, a
yau, to, don Allah a tuntubl Dandalin Watsa Labarun Yankin Afrika, dake
afmediahub@state.gov. Na gode, Kwarai.

